
	Austevoll kommune
	


MØTEPROTOKOLL

Kontrollutvalet

	Dato:
	14.05.09
	Kl.:
	09.30 – 13.30
	Stad:
	Kommunestyresalen

	Saknr.:
	09/09 – 18/09


MØTELEIAR

Arne Kalve Klepsvik (H)

DESSE MØTTE
Hans Reidar Njåstad (SP)

Anne Marie Otterå Halstensen (FrP)

Anne-Kristine Bakke (Ap)

Kjell Nøttingnes (KrF)

FORFALL

DESSUTAN MØTTE

KPMG v/ Helge Hellem i sakene til og med 13/09 og Ole Willy Fundingsrud i sakene til og med 17/09
Ordførar Helge Andre Njåstad til og med sak 12/09
Frå administrasjonen møtte rådmann Rolf Nøstdal i sak 14/09 og under meldingar og orienteringssaker. Økonomisjef Steinar Hole møtte i sak 14/09.
Hordaland fylkeskommune, sekretariat for kontrollutvalet v/ Kari Nygard

Sakliste:

	Saknr.
	Sak

	09/09


	Godkjenning av innkalling og sakliste

	10/09


	Godkjenning av protokoll frå møte 24.02.09

	11/09


	Meldingar

	12/09


	Orienteringssaker

	13/09


	Årsmelding 2008 for kontrollutvalet

	14/09


	Rekneskap for Austevoll kommune 2008. Uttale frå kontrollutvalet

	15/09


	Prosjektplan for forvaltningsrevisjonsprosjekt nr. 2/09 – Internkontroll

	16/09


	Oppstart av prosjekt innanfor plan for selskapskontroll

	17/09


	Gjennomgang av møteprotokollar

	18/09


	Konkurranseutsetting av revisjon for ny avtaleperiode

	
	Ymse


09/09 GODKJENNING AV INNKALLING OG SAKLISTE

HANDSAMING I MØTET

Det framkom ikkje merknader til innkalling og sakliste.
VEDTAK

Innkalling og sakliste vart samrøystes godkjend.

10/09 GODKJENNING AV PROTOKOLL FRÅ MØTE 24.02.09
HANDSAMING I MØTET

Det framkom ikkje merknader til protokoll frå møte 24.02.09.

VEDTAK

Protokollen frå møte 24.02.09 vart samrøystes godkjend.

11/09 MELDINGAR

FORSLAG TIL VEDTAK

Meldingane vert teke til orientering.

Desse meldingane vart lagt fram:

	Nr.
	Melding frå:
	Melding vedr.: 

	1


	Kommunestyret
	Meldingar om vedtak:

· Møteprotokoll frå møte i kontrollutvalet 24.02.09

· Skatteoppkrevjaren sin årsrapport for 2008

	2


	KPMG
	Løypemelding om forvaltningsrevisjon om ressursbruk innanfor helse- og sosialetaten

	3


	KPMG
	Intern rapportering vedrørande ”Plan for forbedring av administrative rutiner”.

	3
	Sekretariatet
	Melding om representantskapsmøter

	5
	Sekretariatet
	Austevoll kommune medlem i Forum for Kontroll og Tilsyn (FKT)

	6
	
	Ymse


HANDSAMING I MØTET

Vedr. melding nr. 2: 
Løypemelding om forvaltningsrevisjon om ressursbruk innanfor helse- og sosialetaten
· Ole Willy Fundingsrud frå KPMG orienterte om rapporten som nå er ferdig og er sendt ut til kontrollutvalet. Han sa litt om arbeidet med rapporten og dei konklusjonar som er kome fram. Utvalsleiar tok og opp at det er gjort vedtak i kommunestyret (11.05.09) at det skal leigast inn konsulent for å gå gjennom drifts- og økonomisituasjonen innan pleie- og omsorgssektoren. Det er og teke med i kommunestyret sitt vedtak at det er ein føresetnad at dette vert samordna med arbeidet som kontrollutvalet har sett i gang. Rådmann og ordførar var og med i drøftinga av denne saka. Det blei konkludert med at arbeid med å leige inn ekstern konsulent for dette prosjektet bør utførast og samordnast i kontrollutvalet sin regi. Sak om dette bør leggast fram for formannskapet, som skal ha møte 29.mai. Kontrollutvalet sitt vedtak etter denne oppsummeringa vert teke inn under sak 15/09 seinare i dette møtet.
Vedr. melding nr. 3: Intern rapportering vedrørande ”Plan for forbedring av administrative rutiner”.
· Helge Hellem orienterte kort om vidare oppfølging av arbeid med administrative rutiner på økonomisektoren.
· Dei andre meldingane vart kort referert
VEDTAK

Meldingane vert teke til orientering. Konklusjon med vedtak vedr. melding nr. 2 vert ført under sak 15/09
12/09 ORIENTERINGSSAKER

FORSLAG TIL VEDTAK

Orienteringssakene vert teke til orientering.
Desse orienteringssakene vart lagt fram:

	Nr.
	Orientering frå:
	Orientering vedr.: 

	1


	Ordførar
	Stray-rapporten – orientering om bakgrunn for og oppfølging av rapporten

	2


	Kommunestyret
	· Rekneskapsrapport etter januar 2009

· Kommunen sine lån og lånevilkår

	3


	Fylkesmannen i Hordaland
	Austevoll kommune – budsjett og økonomiplan

	4


	KPMG / Sekretariatet
	Planlegging av kursdag for kontrollutvalet i juni

	5
	Ymse
	


HANDSAMING I MØTET

· Vedr. orienteringssak nr. 1.: Ordføraren orienterte om Stray-rapporten, kva som var bakgrunn for arbeidet, gjennomføringa, og resultatet i ettertid. Han hadde og laga eit kort notat som oppsummerer prosessen og seier litt om endringar som er vorte, som fylgje av rapporten. Det vil no bli gjeve ei orientering til kommunestyret, og når dette er gjort reknar ordføraren Strayrapportsaka som ferdig. Kontrollutvalet vil få kopi av informasjonssaka.
· Vedr. orienteringssak nr. 2.: Rekneskapsrapport pr. januar -09, oversikt over kommunen sine lån og lånevilkår og fylkesmannen sitt budsjettbrev vart teke til orientering.
· Vedr. orienteringssak nr. 3.: Det vert helde kurs som planlagt i kontrollutvalsmøte i juni. Kursopplegget vert som skissert i tilbod frå KPMG datert 04.03.09. I tillegg til emne om offentlighetslov og forvaltningsrevisjon vert det og ei kort innføring i ny plan- og bygningslov. Det vart bestemt å endra møtedato som først var sett opp (onsdag 10. juni). Kontrollutvalsmøte kombinert med kursdag vert fredag 12.juni. Det vert sendt ny invitasjon til administrasjonen om å delta på deler av kursopplegget.
VEDTAK

Dato for kontrollutvalsmøte / kursdag vert sett til fredag 12. juni 2009.
Orienteringssakene vert teke til orientering.
13/09 ÅRSMELDING 2008 FOR KONTROLLUTVALET
FORSLAG TIL INNSTILLING
Kommunestyret godkjenner årsmelding frå kontrollutvalet for 2008.
HANDSAMING I MØTET

Sekretariatet hadde utarbeidd framlegg til årsmelding for kontrollutvalet for 2008. Kontrollutvalet slutta seg til framlegget og gjorde samrøystes vedtak om å senda årsmeldinga over til kommunestyret for godkjenning.
INNSTILLING TIL KOMMUNESTYRET
Kommunestyret godkjenner årsmelding frå kontrollutvalet for 2008.
14/09 REKNESKAP FOR AUSTEVOLL KOMMUNE 2008. UTTALE FRÅ KONTROLLUTVALET
FORSLAG TIL VEDTAK

Kontrollutvalet vedtek utkast til uttale om Austevoll kommune sin årsrekneskap for 2008, herunder at:

· Kommunestyret bør be rådmannen leggja fram ein oppfølgingsplan for korleis manglar som er omtala i revisjonsmelding 2008, revisjonsrapport nr. 9. og kontrollutvalet sin uttale til årsrekneskapen for 2008, kan verta retta opp. Dette skal utførast i samarbeid med revisjonen.

· Planen bør føreligga innan 01.09.09, og leggjast fram som sak i kommunestyret, med kopi til kontrollutvalet.

HANDSAMING I MØTET

Frå administrasjonen deltok rådmann Rolf Nøstdal og økonomisjef Steinar Hole under handsaminga av saka. Økonomisjef gjekk gjennom rekneskapen, og rådmann gav og sine kommentarar, og sa litt om budsjettarbeidet – om utfordringa med å framleis legga opp til eit stramt budsjett. Revisor Helge Hellem orienterte om revisjonen sitt arbeid med rekneskapen og kommenterte revisjonsmeldinga og revisjonsrapport nr. 9, som ligg ved saka. Det blei svara på spørsmål frå kontrollutvalet og framlegg til uttale til rekneskapen blei drøfta.

Vedtak som blei fatta var samrøystes.
VEDTAK

Kontrollutvalet vedtek utkast til uttale om Austevoll kommune sin årsrekneskap for 2008, herunder at:

· Kommunestyret bør be rådmannen leggja fram ein oppfølgingsplan for korleis manglar som er omtala i revisjonsmelding 2008, revisjonsrapport nr. 9. og kontrollutvalet sin uttale til årsrekneskapen for 2008, kan verta retta opp. Dette skal utførast i samarbeid med revisjonen.

· Planen bør føreligga innan 01.09.09, og leggjast fram som sak i kommunestyret, med kopi til kontrollutvalet.

15/09 PROSJEKTPLAN FOR FORVALTNINGSREVISJONSPROSJEKT NR. 2/09 - INTERNKONTROLL
FORSLAG TIL VEDTAK

Saka vert lagt fram utan forslag til vedtak

HANDSAMING I MØTET
Kontrollutvalet drøfta saka ut frå opplysningane som no var lagt fram, om at kommunestyret ønskjer at gjennomgang av drift og økonomi i pleie og omsorgssektoren skal samodnast med det arbeidet kontrollutvalet har sett i gong. Saksprotokoll frå kommunestyremøte 11.05.09, sak 53/09, vart lagt fram / delt ut i møtet. 
Det var semje om at ”Prosjekt nr. 2/2009 – Internkontroll” ikkje vert sett i verk no, men vert evt. å koma attende til seinare. Kontrollutvalet vil i staden prioritera å følgja opp arbeidet med prosjekt med gjennomgang innanfor pleie- og omsorgssektoren, i tråd med vedtak i kommunestyret. Sekretariatet får i oppdrag å utarbeida eit notat som skal sendast til rådmann / formannskapet, som gjer greie for korleis arbeidet med samordning av prosjektet som kommunestyret har vedteke, og kontrollutvalet sitt arbeid kan gjennomførast.

Vedtak som blei fatta var samrøystes.
VEDTAK

Den framlagde prosjektplan for prosjekt nr. 2/2009 – Internkontroll vert ikkje sett i gong nå. Sekretariatet utarbeider eit notat som skal sendast til rådmann / formannskapet, som gjer greie for korleis arbeidet med samordning av prosjektet som kommunestyret har vedteke, og kontrollutvalet sitt arbeid kan gjennomførast
16/09 OPPSTART AV PROSJEKT INNANFOR PLAN FOR SELSKAPSKONTROLL
FORSLAG TIL VEDTAK

Det vert ikkje laga forslag til vedtak i saksframlegget.

HANDSAMING I MØTET

Det vart teke ein gjennomgang på kva arbeidet med selskapskontroll inneber, og saka blei drøfta ut frå dette. Kontrollutvalet ønskjer å starte arbeidet med prosjekt innanfor dette området med å få laga eit oversyn over dei eigarinteresser kommunen har i dei ulike selskapa. For å få eit godt grunnlag for vidare arbeid med selskapskontroll, vil det og vera aktuelt i oppstarten av planarbeidet å undersøkje korleis kommunen i praksis utøver eigarskapen sin. Føremålet med eit slikt arbeid kan vera:
· I kva grad har kommunen tilstrekkeleg oversyn og kontroll med eigarskapa?
· I kva grad er forvaltninga av eigarskapa forsvarleg?
· I kva grad har eigarrepresentantar tilstrekkeleg kompetanse?
Etter drøfting gjorde kontrollutvalet slikt samrøystes vedtak:
VEDTAK

Kontrollutvalet ber KPMG om å legga fram eit notat for eit slikt arbeid, basert på plan for selskapskontroll og drøftinga i dette møtet. Notatet skal innehalde føremål med arbeidet, kva undersøkingar arbeidet skal omfatta og ressursbruk. Dette skal leggast fram på kontrollutvalet sitt møte 12.06.09.
17/09 GJENNOMGANG AV MØTEPROTOKOLLAR
FORSLAG TIL VEDTAK

Kontrollutvalet tek møteprotokollane til orientering.

HANDSAMING I MØTET
Kontrollutvalet gjekk gjennom og kommenterte innkallingar og protokollar frå andre styrer, råd og utval. Nokre av sakene som hadde vore oppe til handsaming hadde ein alt drøfta under meldingar og orienteringsaker.
VEDTAK

Kontrollutvalet tek møteprotokollane til orientering.

18/09 KONKURRANSEUTSETTING AV REVISJON FOR NY AVTALEPERIODE
FORSLAG TIL VEDTAK

	1
	Austevoll kommune ønskjer å samordna arbeid relatert til konkurranseutsetting av revisjonstenester, med fleire kommunar som sekretariatet også dekkar. 

	2 (Her vel ein å ta utgangspunkt i berre eitt av dei fire alternativa)
	A
	Kontrollutvalet ber rådmannen om å få disponera ein medarbeidar med innkjøpsfagleg kompetanse, til å stå for prosessen.

	
	B
	Kontrollutvalet vil be __________________kommune om å bistå seg i prosessen. 

	
	C
	Kontrollutvalet vil be sekretariatet om å bistå seg i prosessen. 

	
	D
	Kontrollutvalet vil be sekretariatet innhenta tilbod frå tre alternative firma, om bistand i prosessen. 

	3
	Bistand, jmf. pkt. 2, omfattar utarbeiding av utkast til kravspesifikasjon, utkast til konkurransegrunnlag, kunngjering, protokollføring, evaluering av innkomne tilbod, varsel om tildeling, utarbeiding av utkast til kontrakt og deltaking i naudsynte samrådingsmøte, samt aktuelle møte i kontrollutvalet og kommunestyret. Arbeid knytt til evnt. klage, vert å avtala særskilt. 


HANDSAMING I MØTET
Saksframlegget blei gjennomgått og dei skisserte løysingane for å utføra arbeidet på vegne av kontrollutvalet vart drøfta. Kontrollutvalet vil gå inn for alternativ C under pkt. 2 i vedtaket.

Vedtak i saka var samrøystes.
VEDTAK

1. Austevoll kommune ønskjer å samordna arbeid relatert til konkurranseutsetting av revisjonstenester, med fleire kommunar som sekretariatet også dekkar.
2. Kontrollutvalet vil be sekretariatet om å bistå seg i prosessen.

3. Bistand, jmf. pkt. 2, omfattar utarbeiding av utkast til kravspesifikasjon, utkast til konkurransegrunnlag, kunngjering, protokollføring, evaluering av innkomne tilbod, varsel om tildeling, utarbeiding av utkast til kontrakt og deltaking i naudsynte samrådingsmøte, samt aktuelle møte i kontrollutvalet og kommunestyret. Arbeid knytt til evnt. klage, vert å avtala særskilt.
YMSE

- Under ymse tok utvalsleiar opp at han hadde fått henvending om å undersøka om det er reglar for bruk av hasteparagrafen. Sekretariatet får i oppdrag å undersøka dette til neste møte.
Arne Kalve Klepsvik




Kari Nygard
Leiar





Sekretær

